
   Йăмăка

   Алексей Аттил | Сăвă

   Телей мĕскеррине эпир

шута хумасăр — йăнăшатпăр.

Телей вăл — тин вăраннă ир.

Телей вăл — кун, телей вăл — тапхăр.



Телей — таса çамрăклăхран

мĕн ватлăха çити пĕр намăс

ĕçпе вараланмасăрах

утас тени. Ут — пуçна ан ус.



Сĕтел тавра чупать ача.

«Анне» тесе калать хавассăн.

Телей вăл хăвăн тĕслĕ çак

пепке. — Сана ялан вăл савĕ.



Телей вăл — кил. Телей вăл — ĕç.

Телей вăл — пурăнас хаваслăх.

Телей вĕçев пек. Эс те вĕç. —

Куратăн пуль: пуласлăх — аслă!

  